Ucapan Penangguhan Oleh Ahli majlis Cik Tan Hooi Peng Di Mesyuarat Biasa Maijlis Bilanga
n 01 Tahun 2023 Pada 12 Januari 2023

Yang Berbahagia Dato' Ar. Yew Tung Seang
Datuk Bandar,

Yang Berbahagia Dato' Ir. Rajendran a/l P. Anthony
Setiausaha Bandaraya,

Yang Berusaha Ahli majlis-ahli majlis,

Ketua-ketua Jabatan,

Para wartawan yang dihormati,

Tuan-tuan dan puan-puan.

Selamat petang dan salam sejahtera saya ucapkan kepada semua.

Topik yang ingin saya bangkitkan pada hari ini adalah mengenai B.M.W. Jangan salah
faham, B.M.W yang dimaksudkan bukanlah kereta mewah berjenama BMW, tetapi
merupakan singkatan kepada perkataan Bersih, Menawan dan Wangi yang ditekankan oleh
Menteri Pembangunan Kerajaan Tempatan, YB Tuan Nga Kor Ming mengenai sasaran
beliau terhadap tandas awam di Malaysia.

Dalam satu pemeriksaan mengejut beliau ke satu tandas awam di Menara Kuala Lumpuir,
beliau mendapati terdapat beberapa kelemahan yang perlu dipertingkatkan. Oleh yang
demikian, beliau menginginkan kesemua 155 Pihak Berkuasa Tempatan (PBT) di seluruh
negara mewujudkan Unit Pemantauan Kebersihan Tandas Awam.

Beliau menegaskan bahawa kebersihan tandas awam khususnya di kawasan destinasi
pelancongan berkait rapat dengan imej negara.

Pada pendapat saya, jalan atau tandas yang bersih merupakan parameter ataupun
pengukur bagi menentukan tahap kebersihan sesebuah bandar.

Sebagai Ahli majlis, Majlis Bandaraya Pulau Pinang, saya merasa amat bangga dengan
pencapaian tandas awam kita, khususnya tandas awam yang terletak di Pantai Miami dan
Pantai Mas Batu Feringgi yang telah mendapat pengiktirafan ASEAN Public Toilet Standard
Award bagi tahun 2019 hingga 2021.

Seperti apa yang dikatakan oleh YB Jagdeep Singh Deo, EXCO Perumahan, Kerajaan
Tempatan, Perancangan Bandar & Desa sewaktu upacara Angkat Sumpah Ahli Majlis,
dengan izin:

“It’s not easy to achieve success, but the more difficult part is to maintain our success.”

YAB Ketua Menteri juga menyebut bahawa kita tidak boleh leka dengan kejayaan yang kita
perolehi, malahan harus giat serta berusaha lebih banyak lagi bagi memastikan Pulau
Pinang sentiasa menjadi kebanggaan warga Pulau Pinang.

Untuk makluman para hadirin sekalian, buat sementara waktu, tandas awam di bawah
seliaan MBPP adalah sebanyak 125 buah tandas. Kebanyakan tandas awam kita juga
pernah mendapat pengiktirafan bintang sewaktu penilaian dibuat beberapa tahun dahulu.



Di sini, saya ingin mencadangkan supaya Pertandingan Tandas Awam Bersih yang
dilaksanakan dahulu sempena Sambutan Hari Tandas Sedunia dapat diteruskan semula,
dengan kriteria penilaian tandas awam yang lebih teliti dan “Up to Date”, bagi mencapai
tahap B.M.W yang ditekankan oleh YB Menteri Pembangunan Kerajaan Tempatan.

Namun demikian, perhatian juga harus diberikan kepada tandas awam yang bukan di bawah
seliaan Majlis seperti stesen minyak, pusat membeli-belah, sekolah, dan yang paling
mustahak sekali iaitu Lapangan Terbang Antarabangsa Pulau Pinang yang merupakan imej
utama Pulau Pinang oleh pengunjung asing supaya ia dapat diselenggara dengan baik demi
kegunaan rakyat.

Justeru, saya ingin menyeru kepada semua orang awam supaya mengamalkan etika
penggunaan tandas yang baik. Ini penting supaya kita terus maju ke hadapan bukan sahaja
dari segi teknologi tetapi juga kebersihan. Ini harus selari supaya kita tidak digelar sebagai
“First-World Infrastructure but Third-World Mentality” oleh dunia luar.

Akhir sekali, saya juga berharap supaya kita dapat belajar sesuatu dari negara-negara maju
yang lain seperti Jepun di mana mereka bukan sahaja mempunyai tandas awam yang
bersih, tetapi juga bijak (clever/intelligent). Ini selaras dengan visi Datuk Bandar dalam
mewujudkan sebuah Bandaraya yang Intelligent, Liveable and Happy.

Kita boleh.

Sekian, terima kasih.



MAJLIS BANDARAYA PULAU PINANG

JAWAPAN KEPADA UCAPAN PENANGGUHAN AHLI MAJLIS
OLEH CIK CONNIE TAN HOOI PENG
DI MESYUARAT BIASA MAJLIS BILANGAN 01 TAHUN 2023
YANG DIADAKAN PADA 12 JANUARI 2023

Saya ingin mengucapkan terima kasih kepada Ahli majlis, Cik Connie Tan Hooi
Peng di atas pandangan dan pemerhatian yang telah dibangkitkan di dalam ucapan
penangguhan beliau. Justeru, sukacita disampaikan ulasan kepada perkara yang
disentuh oleh beliau seperti berikut:-

Pelaksanaan penarafan bintang bagi tandas awam di negeri Pulau Pinang telah
dimulakan sejak tahun 2012 berpandukan penilaian kriteria yang ditetapkan oleh
Kementerian Perumahan Dan Kerajaan Tempatan (KPKT) yang kini dikenali
sebagai Kementerian Pembangunan Kerajaan Tempatan.

Sejak penarafan bintang dilaksanakan, MBPP tidak pernah ketinggalan untuk
menyertai pertandingan yang dianjurkan oleh Kerajaan Negeri dan telah beberapa
kali memenangi tempat pertama dan kedua bagi kategori tandas awam milik Pihak
Berkuasa Tempatan (PBT).

Di samping itu, terdapat beberapa tandas awam MBPP pernah dicalonkan ke
pertandingan di peringkat kebangsaan dan ASEAN. Pada tahun 2022, sebanyak
119 daripada 125 tandas awam MBPP telah diberikan penarafan 3 bintang dan ke
atas.

Bagi mencapai hasrat YB Menteri Pembangunan Kerajaan Tempatan untuk melihat
semua tandas awam mencapai tahap ‘Bersih, Menawan, Wangi' (BMW), MBPP
akan terus berusaha untuk menambahbaik semua fasiliti tandas awam milik MBPP
di samping turut memberi pendidikan awam kepada masyarakat untuk turut sama
bertanggungjawab bagi menjaga kebersihan tandas.

Untuk itu, sebanyak RM278,180.00 telah diperuntukkan pada tahun 2023 bagi
tujuan penyelenggaraan tandas awam MBPP, manakala sebanyak RM182 556.12
telah dibelanjakan bagi tujuan yang sama pada tahun 2022.

Di samping itu, MBPP sentiasa berusaha menaik taraf/piawaian tandas awam
sebagai Happy Toilet berasaskan kepada sistem penggredan tandas melalui kerja-
kerja membina baru/menaiktaraf tandas dengan mengambil kira pendekatan
berteraskan elemen hijau seperti penggunaan sistem Pengumpulan dan
Penggunaan Semula Air Hujan (SPAH) dan ‘water efficient fitting' bagi menjimatkan
penggunaan air serta mengguna semula air hujan.

Inisiatif lain turut diambil melalui penggunaan green product/bahan kitar semula
dalam pembinaan bangunan tandas awam MBPP dengan dilengkapi Sistem Binaan
Berindustri (IBS), kemudahan Orang Kurang Upaya, ruang pengudaraan yang
bersih serta pencahayaan yang baik bagi menjimatkan penggunaan tenaga elektrik
dan mewujudkan konsep reka bentuk tandas yang mesra persekitaran.

Usaha untuk menggalakkan tandas awam milik swasta seperti di restoran, kedai
makan/kedai kopi, hotel, stesen minyak, sekolah, rumah ibadah dan pusat beli belah
pula akan terus dipergiatkan dan undang-undang berkaitan kebersihan tandas akan
dikaji semula agar penguatkuasaan dapat dilakukan dengan lebih berkesan.

Sekian, terima kasih.

(DATO’ Ar. YEW TUNG SEANG)
DATUK BANDAR
MAJLIS BANDARAYA PULAU PINANG

BERTARIKH : {% FEBRUARI 2023

JwpUpAm/ppku/ptku




Ucapan Penangguhan Oleh Ahli majlis Encik Hari Krishnan a/l Ramakrishnan
Di Mesyuarat Biasa Majlis Bilangan 02 Tahun 2023 Pada 24 Februari 2023

Selamat pagi dan salam sejahtera.

YBhg. Dato' Ar. Yew Tung Seang
Datuk Bandar,

YBhg. Dato' Ir. Rajendran a/l P. Anthony
Setiausaha Bandaraya,

Ahli maijlis-Ahli majlis,

Ketua-Ketua Jabatan,

Para media,

Tuan-tuan dan puan-puan serta para hadirin yang saya kasihi sekalian.

Tajuk saya pada pagi yang mulia ini ialah Kembalikan Nostalgia Taman Permainan Kanak-
Kanak.

Datuk Bandar,

Taman permainan merupakan salah satu tempat yang menjadi tumpuan kanak-kanak,
khususnya di kawasan perumahan. Seperti yang Datuk Bandar sedia maklum, kanak-kanak
sememangnya suka pergi bermain di taman permainan kerana terdapat pelbagai jenis alat
permainan yang menyeronokkan seperti buaian, gelongsor, jongkang-jongkit, terowong dan
sebagainya. Kewujudan taman permainan di kawasan perumahan menjadi satu medan
untuk golongan kecil ini bergembira dan melepaskan perasaan mereka sebagai kanak-
kanak.

Namun, adakah taman permainan atau taman poket yang dibina di kawasan perumahan
masih bertemakan kanak-kanak? Taman permainan merupakan 'syurga' untuk golongan
kanak-kanak. Akan tetapi daripada pemerhatian saya baru-baru ini, banyak taman
permainan kini dilengkapi dengan alat senaman dewasa sahaja. Orang dewasa mampu
menjalankan aktiviti senaman tanpa peralatan dan saya berpendapat adalah tidak perlu
untuk mengkhususkan sebuah taman dengan menyediakan peralatan senaman dewasa
bagi mereka. Hal ini tidak sama bagi kanak-kanak kerana peralatan permainan yang
menarik perhatian mereka secara tidak langsung akan mempromosikan aktiviti senaman
yang lebih bermanfaat daripada penggunaan peranti elektronik yang berleluasa di kalangan
mereka.

Datuk Bandar,

Syarikat persendirian mampu membina 'playhouse’ di pasaraya besar, maka tidak menjadi
halangan untuk Majlis Bandaraya Pulau Pinang (MBPP) menyediakan pelbagai peralatan
permainanan kanak-kanak yang secukupnya di taman-taman sedia ada untuk menarik
mereka bermain kembali di padang hijau. Taman rekreasi merupakan satu kawasan lapang
yang penting terutamanya di kawasan perumahan. Usaha kerajaan mewajibkan setiap
projek perumahan mempunyai taman rekreasi merupakan satu langkah bijak kerajaan.
Kerajaan telah mewajibkan pemaju perumahan untuk mewujudkan kawasan rekreaksi di
kawasan perumahan. Tindakan ini telah menerima sambutan baik masyarakat. Saya turut
berpendapat MBPP harus memantau perkara ini supaya pemaju perumahan tidak berdolak-
dalih dalam pembinaannya. Malah, MBPP harus melihat semula skop dan tema yang
dibentangkan oleh syarikat-syarikat pemaju.



Datuk Bandar,

Pelbagai 'playhouse’ di dalam pasaraya besar muncul bagaikan 'cendawan selepas hujan'.
Walau bagaimanapun tidak sama seperti taman permainan yang dibina di luar dengan
suasana yang tenang dengan kehijauan amatlah baik untuk kanak-kanak. Selain itu, ibu
bapa tidak perlu berfikir panjang dan mengambil masa yang lama untuk membawa anak-
anak mereka keluar jauh untuk bermain. Taman permainan yang lebih luas dan percuma
serta diawasi oleh ibu bapa dengan lebih dekat berhampiran perumahan masing-masing
sudah memadai.

Datuk Bandar,

Saya sedia maklum Datuk Bandar telah maklum akan isi tersirat yang ingin saya sampaikan
pada hari ini kerana hati Datuk Bandar juga seumpama kanak-kanak yang suci dan telus
yang akan lebih memahami hati kanak-kanak. Apakah jawapan kita sebagai ibu bapa
kepada anak yang mencari peralatan untuk bermain tetapi yang ada hanyalah alat senaman
orang dewasa?

Saya berharap MBPP dapat memandang serius ke atas sebarang permohonan atau aduan
yang berkaitan dengan taman permainan kanak-kanak kerana mereka juga harus diberikan
perhatian dalam pembangunan generasi yang berjiwa kehijauan dan lebih mencintai alam
sekitar.

Sekian, terima kasih.



MAJLIS BANDARAYA PULAU PINANG

JAWAPAN KEPADA UCAPAN PENANGGUHAN AHLI MAJLIS
OLEH ENCIK HARI KRISHNAN A/L RAMAKRISHNAN
DI MESYUARAT BIASA MAJLIS BILANGAN 02 TAHUN 2023
YANG DIADAKAN PADA 24 FEBRUARI 2023

Saya ingin mengucapkan terima kasih kepada Ahli majlis, Encik Hari Krishnan a/l
Ramakrishnan di atas pandangan dan pemerhatian yang telah dibangkitkan di
dalam ucapan penangguhan beliau. Justeru, sukacita disampaikan ulasan kepada
perkara yang disentuh oleh beliau seperti berikut:-

MBPP telah mengambil langkah untuk menyediakan kawasan hijau yang mencukupi
di setiap kawasan pembangunan termasuklah penyediaan kemudahan rekreasi
yang dapat digunakan oleh orang ramai untuk bersenam dan beriadah. Hal ini
adalah sejajar dengan syarat-syarat pemajuan yang telah ditetapkan oleh MBPP
supaya setiap kawasan pembangunan perlu disediakan sekurang-kurangnya 10%
tanah lapang yang dilengkapi dengan kemudahan rekreasi mengambil kira
kesesuaian kawasan pembangunan tersebut. Kemudahan rekreasi yang disediakan
perlu menepati syarat penyediaan landskap kejur yang dikeluarkan oleh Jabatan
Landskap, MBPP seperti penyediaan kemudahan peralatan permainan kanak-
kanak, laluan pejalan kaki dan peralatan senaman.

Sebagai makluman, sebanyak 192 taman permainan telah dibangunkan di lokasi
kawasan perumahan setakat ini. Taman-taman permainan yang disediakan ini
dilengkapi dengan pelbagai kemudahan alat permainan kanak-kanak seperti alat
penunggang pegas (spring rider), alat jongkang-jongket (see saw), buaian (swing),
alat palang gayut (monkey bar) dan alat integrasi yang dilengkapi dengan beberapa
alat permainan interaktif seperti permainan luncur (slide), tangga, alat palang gayut
dan permainan fic-tac toe.

Pada tahun 2023, sebanyak 12 lokasi taman permainan telah dikenalpasti bagi
pemasangan peralatan permainan kanak-kanak iaitu di Tanah Lapang Lorong
Lembah Permai, Taman Kejiranan Solok Sungai Pinang 2, Taman Poket Telaga Air,
Tanah Lapang Jalan Pekaka, Tanah Lapang Sri Saujana, Taman Poket Teluk
Kumbar, Tanah Lapang Lorong Mahsuri 12, Tanah Lapang Halaman Murni, Tanah
Lapang Jalan Pasir Belanda, Taman Kejiranan Sungai Kelian, Taman Kejiranan
Lintan Bukit Penara dan Taman Sri Nibong. MBPP akan terus mengenalpasti
lokasi-lokasi baharu untuk tujuan penyediaan taman permainan yang bersesuaian
bagi menggalakkan kanak-kanak terlibat dalam aktiviti bersukan atau permainan.

Sekian, terima kasih.

(DATO’ Ar. YE UNG SEANG)
DATUK BANDAR
MAJLIS BANDARAYA PULAU PINANG

BERTARIKH : 20 MAC 2023

JwpUpAm/ppku/ptku




Ucapan Penangguhan Oleh Ahli maijlis Encik Wong Yuee Harng
Di Mesyuarat Biasa Maijlis Bilangan 03 Tahun 2023 Pada 24 Mac 2023

Selamat Pagi dan Salam Malaysia Madani.

Yang Berbahagia Dato' Ar. Yew Tung Seang,
Datuk Bandar, Majlis Bandaraya Pulau Pinang,

Yang Berusaha Dato' Ir. Rajendran a/l P. Anthony,
Setiausaha Bandaraya

Rakan-rakan Ahli majlis,
Tuan-tuan dan puan-puan,
Rakan-rakan media sekalian.

Baru-baru ini, saya dan rakan-rakan Ahli maijlis berpeluang dijemput untuk menghadiri
Konvensyen Pihak Berkuasa Tempatan Tahun 2023 anjuran Kementerian Pembangunan
Kerajaan Tempatan. Rombongan kami, iaitu Majlis Bandaraya Pulau Pinang disambut baik
oleh semua Pihak Berkuasa Tempatan. Ramai Ahli majlis dari negeri lain teruja apabila
kami memperkenalkan diri sebagai Ahli maijlis dari Negeri Pulau Pinang. Mereka kagum
terhadap kejayaan kita dan menjadikan MBPP sebagai satu PBT yang sering dijadikan
teladan dan rujukan kepada Maijlis mereka masing-masing.

Syabas saya ucapkan kepada Datuk Bandar dan semua warga MBPP. Status MBPP hari
ini yang disanjungi oleh Ahli maijlis-ahli majlis daripada PBT lain merupakan satu
pengiktirafan yang membawa makna kepada semua warga MBPP tanpa mengira jawatan
sama ada pegawai ataupun wira-wira kuning, hijau, ataupun maroon.

Pengiktirafan ini tidak menghentikan kami semua daripada mempelajari ilmu baru dan polisi
yang baik di mana kita boleh gunapakai di MBPP dan membawa manfaat kepada pembayar
cukai di Pulau Mutiara ini.

Antaranya, saya ingin menarik perhatian semua di sini bahawa Maijlis Perbandaran Sepang
telah memperkenalkan satu projek hijau dinamakan “Kitar Semula Minyak Masak Terpakai”
ataupun KISMAT. KISMAT adalah satu program berkaitan kitar semula khususnya kepada
minyak masak terpakai bagi menjaga kebersihan persekitaran serta memelihara alam
sekitar.

Program ini membawa beberapa impak positif termasuk menggalakkan aktiviti kitar semula,
mengelakkan pencemaran air mentah, sungai dan laut di mana sisa minyak terbuang tanpa
kitar semula, mengelakkan kacau ganggu haiwan perosak dan pembawa penyakit seperti
lipas, tikus dan lalat di sekitar kawasan perumahan dan tapak makanan. KISMAT bukan saja
mengatasi masalah komuniti yang timbul akibat sisa minyak terpakai ini dituangkan ke
dalam parit, ia juga memberi nilai tambahan (value added) kepada minyak masak terpakai,
iaitu menjadikan minyak masak terpakai ini sebagai bahan kitar semula yang bernilai dan
mesra alam yang dikenali sebagai Aedes Biobased Fuel (ABBF). Dan ini pula akan menjana
pendapatan kepada komuniti di sebaliknya.



Maijlis Perbandaran Sepang melalui pusat inovasi mereka telah berjaya menyelidik Aedes
Biobased Fuel yang diformulasi khas daripada minyak masak terpakai untuk menggantikan
penggunaan diesel dalam aktiviti semburan kabus (fogging). Inovasi ABBF ini dapat
mengurangkan impak negatif terhadap kesihatan kepada pengendali mesin fogging,
mengurangkan penggunaan diesel atau petrol semasa aktiviti fogging, mengekalkan
persekitaran yang mesra alam dan meningkatkan ekonomi sosial kepada komuniti yang
terlibat.

Usaha Maijlis Perbandaran Sepang dalam menjayakan KISMAT ini bukan setakat inovasi
bio-teknologi saja, yang penting itu adalah langkah pelaksanaan. Mereka membekalkan
tong kosong bagi pengisian minyak masak terpakai dan menyeru kesemua penduduk
setempat dan pengusaha premis makanan supaya tidak membuang minyak masak terpakai,
tetapi mengumpul, menyimpan dan menelefon pihak Majlis Perbandaran Sepang supaya
mereka dapat mengaturkan “pembelian balik” daripada rakyat jelata mengikut harga semasa
(buat sementara waktu adalah RM2 setiap liter). Kutipan minyak masak terpakai ini
berkhidmat secara “at your doorstep” sungguhpun Maijlis sendiri harus membayar balik
kepada rakyat untuk mengutip ataupun membeli balik minyak masak terpakai itu.

Kita harus sentiasa memperingatkan bahawa pencapaian tidak tiba dengan mudah.
Keazaman merupakan satu kunci utama kejayaan kepada sesuatu polisi yang bagus. Saya
berharap apa yang terbaik di mana kita pelajari melalui Konvensyen PBT tersebut dapat
digunapakai di Majlis kita, terutamanya polisi seperti KISMAT ini yang selaras dengan visi
Penang2030 di mana ia memberi penekanan kepada negeri pintar, hijau berteraskan
keluarga inspirasi negara.

Saya difahamkan bahawa Majlis kita juga memakai formula campuran air dan racun
serangga bagi mengurangkan pengunaan diesel. Inilah satu usaha yang patut dipuji oleh
semua. Walau bagaimanapun, objektif utama KISMAT ini adalah untuk mengutip dan
mengurangkan minyak masak terpakai dituang di merata tempat yang membawa kesan
negatif kepada alam sekitar.

Justeru, saya dengan sesungguhnya menyeru Majlis Bandaraya Pulau Pinang di bawah
pimpinan Datuk Bandar mengikut langkah yang baik ini, iaitu dapat melaksanakan dan
merealisasikan polisi pengutipan balik minyak masak terpakai daripada kalangan pengusaha
dan komuniti. Kitar semula minyak masak terpakai tersebut demi agenda penghijauan,
pembersihan dan pemeliharaan alam sekitar dalam masa yang terdekat. Saya yakin
terdapat sektor swasta yang bersiap sedia dan sudi melibatkan diri dalam melancarkan
projek yang merupakan “game changer” ini.

Sekian, terima kasih.



MAJLIS BANDARAYA PULAU PINANG

JAWAPAN KEPADA UCAPAN PENANGGUHAN AHLI MAJLIS
OLEH ENCIK WONG YUEE HARNG
DI MESYUARAT BIASA MAJLIS BILANGAN 03 TAHUN 2023
YANG DIADAKAN PADA 24 MAC 2023

Saya ingin mengucapkan terima kasih kepada Ahli majlis, Encik Wong Yuee Harng
di atas pandangan dan pemerhatian yang telah dibangkitkan di dalam ucapan
penangguhan beliau. Justeru, sukacita disampaikan ulasan kepada perkara yang
disentuh oleh beliau seperti berikut:-

MBPP menyambut baik cadangan bagi pelaksanaan program Kitar Semula Minyak
Masak Terpakai (KISMAT) seperti yang diperkenalkan oleh Majlis Perbandaran
Sepang sewaktu di Konvensyen Pihak Berkuasa Tempatan Tahun 2023 yang telah
diadakan pada 11-12 Mac 2023 di Ipoh, Perak.

Inovasi yang diketengahkan oleh Majlis Perbandaran Sepang (MPS) adalah
merupakan usaha ke arah persekitaran lebih mesra alam dengan penggunaan
biodiesel sebagai carrier dalam aktiviti semburan kabus. Difahamkan bahawa pihak
MPS telah menjalinkan bekerjasama dengan Institut Penyelidikan Perhutanan
Malaysia (Forest Research Institute Malaysia) (FRIM)) dalam kajian tersebut. Walau
bagaimanapun, MBPP akan membuat penelitian dan mengkaji semula tahap
pelaksanaan program kitar semula tersebut sebelum ianya dapat dilaksanakan.

Kaedah pengawalan nyamuk Aedes yang dilaksanakan di peringkat MBPP iaitu
melalui kaedah semburan kabus, menggunakan bahan pembunuh jentik-jentik, cari
dan musnah, promosi kesihatan serta tindakan penguatkuasaan merupakan strategi
yang berkesan bagi mengawal penularan wabak.

Kaedah kawalan ini adalah berdasarkan protokol serta polisi yang ditetapkan oleh
Kementerian Kesihatan Malaysia (KKM). Pelaksanaan pengawalan bagi menangani
wabak denggi dilaksanakan oleh Pejabat Rancangan Kawalan Penyakit Bawaan
Vektor, Jabatan Kesihatan Negeri Pulau Pinang (JKNPP) manakala MBPP bertindak
secara bersepadu bersama-sama pihak berkenaan.

Walau bagaimanapun, terdapat beberapa faktor yang perlu dikaji terutama dari segi
peningkatan kos bahan bakar, sumber bekalan yang mencukupi bagi aktiviti operasi
kawalan denggi dan penyediaan ruangan penyimpanan yang khusus dan
bersesuaian. Pada masa ini, MBPP menggunakan bahan kimia yang berasaskan
water based yang lebih mesra alam untuk semburan kabus.

Sekian, terima kasih.

(DATO’ Ar. YE UNG SEANG)
DATUK BANDAR
MAJLIS BANDARAYA PULAU PINANG

BERTARIKH : ” APRIL 2023

JwpUpAm/ppkulptku




Ucapan Penangguhan Oleh Ahli majlis Cik Tan Hooi Peng Di Mesyuarat Biasa Maijlis Bilanga
n 04 Tahun 2023 Pada 20 April 2023

Yang Berbahagia Dato' Ar. Yew Tung Seang
Datuk Bandar,

Yang Berbahagia Dato' Ir. Rajendran a/l P. Anthony
Setiausaha Bandaraya,

Yang Berusaha Ahli majlis-ahli majlis,

Ketua-ketua Jabatan,

Para wartawan yang dihormati,

Tuan-tuan dan puan-puan.

Selamat pagi dan salam sejahtera saya ucapkan kepada semua.

Topik yang saya ingin sentuh pada hari ini adalah mengenai hala tuju kita untuk menjadikan
bandaraya kita mesra warga emas.

Baru-baru ini, saya telahpun mendapat banyak permintaan dari warga emas supaya dapat
memasang pemegang (handrails) di tempat awam untuk membantu mereka naik dan turun
tangga.

Perkara ini telah mendapat perhatian daripada saya kerana permintaan ini kian meningkat.

Berdasarkan unjuran data daripada Jabatan Perangkaan Malaysia, negara kita akan
mencapai status ‘negara tua’ atau ‘aged nation’” menjelang tahun 2030 apabila dijangka
15.3% daripada populasi rakyat adalah berusia 60 tahun dan ke atas.

Negeri Pulau Pinang pada masa ini berada pada tangga kedua di belakang Perak sebagai
‘negeri tua’ yang mempunyai jumlah populasi dalam kalangan warga emas yang ramai.

Data sama juga menunjukkan pada tahun 2040, rakyat Pulau Pinang berusia 60 tahun dan
ke atas akan meningkat kepada 26.2% dan berada pada tangga teratas sebagai negeri
yang mempunyai jumlah warga emas yang ramai.

Oleh yang demikian, adalah amat penting supaya Majlis membuat persiapan awal untuk
menghadapi perubahan ini mahupun dari segi infrastruktur ataupun perancangan bandar
dan desa.

Infrastruktur yang dimaksudkan termasuk menyediakan tangga dan pemegang yang
mencukupi, akses kerusi roda di tempat kemudahan awam, cahaya yang mencukupi di
ruang awam termasuk pondok perhentian bas dan laluan pejalan kaki yang bebas dari
halangan dan sebagainya.



Untuk makluman, Hong Kong dan Singapura juga telahpun memulakan usaha mereka untuk
mewujudkan persekitaran yang mesra warga emas termasuk menyediakan papan tanda
dengan perkataan dalam ‘font size' yang lebih besar di kawasan awam, termasuk kompleks
membeli-belah. Bangku dengan sandaran belakang dan pemegang di kedua-dua sisi juga
mula disediakan supaya warga emas boleh duduk dan berdiri dengan mudah. [f's all about
attention to small details.

Saya berpandangan kita juga perlu bermula untuk merangka dan berfikir apakah gaya hidup
yang kita boleh memupuk dan membantu demi kesejahteraan warga emas kita.

Datuk Bandar,

Saya ingin mengambil kesempatan ini untuk mengucapkan selamat bersara kepada Datuk
Bandar. Terima kasih atas sokongan, tunjuk ajar dan pimpinan yang diberi sepanjang masa
ini.

Di bawah pimpinan Datuk Bandar, MBPP telahpun banyak kali menerima pengiktirafan
antarabangsa seperti yang dikongsikan tadi. Dato' telah banyak membantu dari segi
mentransformasikan Maijlis kepada Majlis yang pintar dengan projek SmiIDaT, VIP, Green
Data Centre, U-Lesen dan sebagainya.

Dato' juga memberi tumpuan dalam agenda low carbon city, waste management, bicycle
lane, city’s safety dan sebagainya.

Kalau nak ucap memang akan ambil masa yang panjang, jadi izinkan saya membaca
pantun untuk meluahkan penghargaan saya kepada Datuk Bandar:

Bunga lili tumbuh di kolam,
Tumbuh pula bunga selasih,
Dari hati yang paling dalam,
Kuucapkan terima kasih.

Majlis Bandaraya pintar dan bersih,

Jasa Datuk Bandar tidak boleh dilupai,

Walaupun perlu berpisah nanti,

Tapi jangan bimbang pasti kita akan berjumpa lagi.

Happy retirement to our Datuk Bandar, Dato’ Ar. Yew Tung Seang.



MAJLIS BANDARAYA PULAU PINANG

JAWAPAN KEPADA UCAPAN PENANGGUHAN AHLI MAJLIS
OLEH CIK TAN HOOI PENG
DI MESYUARAT BIASA MAJLIS BILANGAN 04 TAHUN 2023
YANG DIADAKAN PADA 20 APRIL 2023

Saya ingin mengucapkan terima kasih kepada Ahli majlis, Cik Tan Hooi Peng di atas
pandangan dan pemerhatian yang telah dibangkitkan di dalam ucapan
penangguhan beliau. Justeru, sukacita disampaikan ulasan kepada perkara yang
disentuh oleh beliau seperti berikut:-

Pulau Pinang kini berada pada kedudukan yang baik untuk mencapai matlamatnya
ke arah menjadi bandar mesra umur sepenuhnya menjelang tahun 2025. Melalui
inisiatif seperti Penang2030 dan inisiatif Bandar Mesra Usia, Kerajaan Negeri telah
memberi keutamaan kepada warga emas dalam dasar dan programnya. Inisiatif
bagi Ageing Society ini akan dimasukkan dalam Rancangan Tempatan dan Kajian
Pelan Induk Daya Saing Bandar Pulau Pinang.

Kerajaan Negeri melalui Penang Women's Development Corporation (PDWC)
dengan kerjasama MBPP kini sedang merangka pelan tindakan selama dua (2)
tahun bagi tujuan mendapatkan pengiktirafan daripada World Health Organization
(WHO) untuk menjadikan Pulau Pinang sebagai Age-Friendly City.

Pengumuman berhubung permohonan Pulau Pinang untuk menjadi Ahli Bandar
Mesra Usia WHO (WHO Global Network of Age-Friendly Cities and Communities)
telah dibuat oleh YB Puan Chong Eng dan Datuk Bandar MBPP melalui sidang
media yang telah diadakan pada 3 Mei 2023 yang turut disaksikan oleh PWDC,
MAHS (perunding) dan Ahli majlis. Antara manfaat yang akan diperolehi berikutan
pengiktirafan sebagai Age-Friendly City adalah seperti berikut:-

i. Pulau Pinang akan berada dalam sebahagian rangkaian Age-Friendly City
dan WHO akan membantu mempromosikannya.

ii. Pulau Pinang akan menjadi bandar mesra warga emas dan memberi manfaat
kepada industri pelancongan di negeri ini.

iii. Warga emas akan lebih produktif memandangkan pembangunan dan
kemudahan komuniti baharu dan sedia ada mematuhi prinsip universal
design.

Di samping itu, semua bentuk pembinaan infrastruktur awam di dalam kawasan
pentadbiran MBPP adalah mengikut rekabentuk sejagat seperti yang dinyatakan di
dalam MS1184: 2014 (Universal Design and Accessibility in the Built Environment -
Code of Practice). MBPP akan membuat semakan terlebih dahulu bagi semua
pelan-pelan pembangunan baharu yang diterima bagi memastikan ianya mematuhi
piawaian yang ditetapkan. Sejak dari tahun 2012, sepanjang 43 kilometer jarak
laluan pejalan kaki telah dinaiktaraf dengan menggunapakai rekabentuk sejagat di
sekitar kawasan bandaraya George Town. Setiap tahun juga MBPP
memperuntukkan sejumlah wang tertentu bagi kemudahan membina atau
menaiktaraf laluan pejalan kaki di lokasi-lokasi yang telah dikenalpasti.

Selain itu, MBPP dan Rapid Bus Sdn. Bhd. (Rapid Penang) turut bekerjasama bagi
menambahbaik sistem pengangkutan awam dengan menyediakan hub-hub bas dan
perhentian-perhentian bas berbumbung yang baharu selain daripada menaiktaraf
yang sediada secara berperingkat. Terminal A dan Terminal B Rapid Penang yang
terletak di Pengkalan Weld telah beroperasi sepenuhnya pada 2014 dan selanjutnya
hub-hub bas telah dibina di Bayan Baru, Bandar Baru Ayer Itam dan Teluk Bahang.
Di samping itu, Kerajaan Negeri turut membenarkan penggunaan kawasan tanah
kerajaan di Sungai Nibong sebagai depo dan tempat penyimpanan bas kepada
Rapid Penang.

MBPP turut menyediakan peruntukan tahunan bagi tujuan pembinaan dan
penyelenggaraan kemudahan perkhidmatan pengangkutan awam seperti pondok
perhentian bas berbumbung, papan tanda perhentian bas dan juga mendapat tajaan
daripada penglibatan pihak swasta. Sebanyak 600 buah pondok perhentian bas
telah dibina di bahagian pulau, Pulau Pinang dengan kelengkapan jubin facktile iaitu
permukaan sentuhan khusus untuk membantu mereka yang menghadapi masalah
penglihatan. Daripada jumlah tersebut, sebanyak 322 buah pondok perhentian bas
telah dipasang dengan lampu. Sebanyak 32 buah papan tanda elektronik juga turut
disediakan di lokasi-lokasi terpilih yang telah beroperasi sepenuhnya pada
September 2018 yang dilengkapi dengan sistem pemantauan elektronik yang
canggih bagi membantu penumpang mengetahui anggaran masa (ETA) ketibaan
bas.

(DATO+/ RAJENDRAN A/l P. ANTHONY)
DATUK BANDAR

-MAJLIS BANDARAYA PULAU PINANG

BERTARIKH : lq MEI 2023

JwpUpAm/ppku/ptku




Ucapan Penangguhan Oleh Ahli majlis Encik Hari Krishnan a/l Ramakrishnan
Di Mesyuarat Biasa Maijlis Bilangan 05 Tahun 2023 Pada 25 Mei 2023

Selamat Pagi dan Salam Madani.

Dato' Ir. Rajendran a/l P. Anthony
Datuk Bandar,

Ahli majlis-Ahli majlis,
Ketua-Ketua Jabatan,
Para media dan para hadirin.

Tajuk saya pada hari ini ialah Majlis Bandaraya Pulau Pinang (MBPP) memerlukan
pembentukan Panel Penasihat Peningkatan Hasil.

Datuk Bandar,

MBPP harus membentuk Panel Penasihat Peningkatan Hasil sebagai langkah memberi nasihat
strategik dan input terhadap pelbagai usaha merancakkan program dan rancangan ekonomi
MBPP yang melibatkan rancangan jangka panjang dan jangka pendek.

Panel Penasihat Peningkatan Hasil akan membantu MBPP dalam melaksanakan projek-projek
strategik termasuk yang melibatkan matlamat dan objektif organisasi, waktu pelaksanaan dan
sumber-sumber yang diperlukan bagi menjayakan seluruh ruang pelaksanaannya.

Datuk Bandar,

Sila ambil sedikit masa untuk melihat wajah-wajah keletihan Pengarah yang duduk di barisan
hadapan yang sentiasa memikirkan cara untuk membangunkan ekonomi dalam organisasi kita.
Pada masa yang sama mereka tidak pernah gagal dalam memberikan perkhidmatan yang
terbaik kepada rakyat negeri Pulau Pinang.

Oleh yang demikian, saya berpendapat dengan pembentukan gerak kerja Panel Penasihat
Peningkatan Hasil yang berkesan, dapat bersama-sama menyelaras dan memudahkan pelan
tindakan MBPP dalam pembangunan ekonomi Kerajaan Tempatan sekaligus memainkan
peranan untuk mempertingkatkan lagi idea-idea penjanaan hasil yang lebih cekap dan
berkesan daripada pelbagai ragam. Pelantikan Panel-Panel Penasihat Peningkatan Hasil
boleh dikolaborasi dengan profesor-profesor profesional Universiti Sains Malaysia (USM) yang
terdiri daripada pakar bidang ekonomi.

Datuk Bandar,

Seperti yang semua sedia maklum, Perdana Menteri juga mempunyai Panel Penasihat
Ekonomi bagi Kerajaan Persekutuan yang terdiri daripada profesional. Maka, saya menyeru
supaya MBPP yang diterajui oleh Datuk Bandar baru juga perlu memberi perhatian yang
serius agar MBPP tidak bergantung kepada sumber pendapatan yang terhad.



Majlis kini lebih bergantung kepada hasil cukai taksiran dan hasil-hasil daripada kos lain.
Persoalan saya, sampai bila kita akan bergantung kepada hasil-hasil ini dan apa perancangan
masa hadapan kita dengan kos-kos yang terus meningkat tanpa membebankan rakyat?

Datuk Bandar,

Saya juga ingin menyarankan supaya Mesyuarat Jawatankuasa Kecil Peningkatan Hasil yang
diterajui oleh Ahli Majlis Encik Mohd Faruk bin Abdul Rahman perlu juga dihadiri oleh Ketua-
Ketua Jabatan yang terlibat dan bukan di kalangan pegawai supaya isu-isu berkaitan hasil
mendapat perhatian yang serius di kalangan pihak atasan khususnya. Di sini, Panel Penasihat
Peningkatan Hasil yang dilantik boleh bekerjasama dalam menasihati dan memberi pandangan
serta cadangan yang lebih mendorong kepada pembangunan ekonomi yang sihat dan lebih
berkesan.

Datuk Bandar,

Sebelum menamatkan ucapan saya pada pagi ini, izinkan saya untuk menyentuh sebuah
cerita yang selalu diceritakan oleh pensyarah saya dahulu. Beliau sering menyatakan bahawa
dulu kita bagaikan 'katak di bawah tempurung'’, di mana dunia luar agak gelap dan tidak tahu
harus ke mana.

Tetapi kini tempurungnya sudah tiada, dunia telah pun cerah dengan semua teknologi canggih
dan ilmu di hujung jari kita. Namun, kita masih terpinga-pinga di tempat yang sama, masih
memikirkan sama ada harus bergerak ke hadapan ataupun tidak. Tetapi saya percaya Datuk
Bandar yang baru dilantik berani melangkah melakukan pembaharuan demi negeri tercinta.

Sekian, terima kasih.



MAJLIS BANDARAYA PULAU PINANG

JAWAPAN KEPADA UCAPAN PENANGGUHAN AHLI MAJLIS
OLEH ENCIK HARI KRISHNAN A/L RAMAKRISHNAN
DI MESYUARAT BIASA MAJLIS BILANGAN 05 TAHUN 2023
YANG DIADAKAN PADA 25 MEI 2023

Saya ingin mengucapkan terima kasih kepada Ahli majlis, Encik Hari Krishnan A/L
Ramakrishnan di atas pandangan dan pemerhatian yang telah dibangkitkan di dalam
ucapan penangguhan beliau. Justeru, sukacita disampaikan ulasan kepada perkara
yang disentuh oleh beliau seperti berikut:-

Pendapatan MBPP terdiri daripada Hasil Cukai, Hasil Bukan Cukai dan Terimaan
Bukan Hasil. Hasil cukai adalah seperti yang telah diperuntukkan oleh Akta,
khususnya cukai taksiran yang menjadi penyumbang utama kepada pendapatan
Pihak Berkuasa Tempatan manakala Hasil Bukan Cukai merangkumi dari pelbagai
sumber terimaan. Terimaan Bukan Hasil pula terdiri daripada Terimaan Agensi-
agensi Kerajaan serta Pulangan Balik Perbelanjaan. Anggaran Hasil bagi Tahun
2023 sebanyak RM 372.29 juta akan disumbangkan oleh punca-punca seperti
berikut:-

a. Anggaran Hasil Cukai 2023 adalah sebanyak RM 258.76 juta atau 69.50%
daripada keseluruhan jumlah hasil.

b. Anggaran Hasil Bukan Cukai 2023 adalah sebanyak RM 92.99 juta atau
24.98% daripada keseluruhan hasil.

c. Anggaran Terimaan Bukan Hasil 2023 adalah sebanyak RM 20.54 juta atau
5.52% daripada keseluruhan jumlah hasil.

Antara kaedah bagi memastikan hasil yang tinggi kepada MBPP adalah dengan
memantau prestasi kutipan cukai, pendapatan sewa, fi lesen dan sebagainya.
Sehubungan itu, MBPP akan memastikan kutipan hasil dibuat secara efisyen bagi
mengelak peningkatan tunggakan hasil yang boleh menyukarkan proses tuntutan.
Selain itu, MBPP turut memberi fokus untuk meningkatkan aktiviti Hasil Bukan Cukai
dalam usaha meningkatkan hasil yang ternyata akan memperkukuhkan rizab MBPP.

Walau bagaimanapun, MBPP mengambil perhatian serta makluman mengenai
cadangan pembentukan Panel Penasihat Ekonomi serta tiada halangan terhadap
pelantikan perunding atau panel penasihat bagi memberi nasihat dan idea yang
bertujuan membawa kepada peningkatan hasil MBPP.

Sekian, terima kasih.

(Sr CHEES;G CHEE HONG)
SETIAUSAHA BANDARAYA
MAJLIS BANDARAYA PULAU PINANG

BERTARIKH : 21 JUN 2023

JwpUpAm/ppku/ptku




Ucapan Penangguhan Oleh Ahli majlis Cik Tan Soo Siang
Di Mesyuarat Biasa Maijlis Bilangan 05 Tahun 2023 Pada 25 Mei 2023

Yang Berbahagia Dato' Ir. Rajendran a/l P. Anthony
Datuk Bandar,

Rakan-rakan seperjuangan Ahli majlis-ahli majlis,

Ketua-ketua Jabatan yang dihormati,

Para wartawan,

Tuan-tuan dan puan-puan.

Selamat Pagi dan Salam Malaysia Madani saya ucapkan kepada anda.

Topik yang saya ingin berkongsi pada hari ini adalah mengenai Program Penang iBelanja:
"Saya Belanja, Saya Bantu".

Penang iBelanja adalah satu inisiatif komuniti untuk komuniti yang menggalakkan orang
ramai supaya peka terhadap keperluan golongan yang memerlukan dengan pembelian
satu makanan untuk dua harga - satu untuk anda, satu disimpan untuk golongan
memerlukan yang ingin merasa makanan atau minuman panas yang sudah dibayar oleh
pelanggan seterusnya.

Konsep makanan pra-bayar atau 'suspended meals' ini berasal dari Itali yang mana harga
secawan kopi dibayar untuk dua - satu diminum dan satu lagi diberikan kepada orang yang
memerlukan secara percuma yang datang ke kedai tersebut. Konsep 'beli satu, bayar
untuk dua' adalah seperti budaya belanja kawan, tetapi 'kawan komuniti' yang mungkin
tidak kita kenali.

Inisiatif akar umbi ini bukan sahaja menyantuni mereka yang kurang berkemampuan tetapi
juga memberi ruang kepada semua anggota masyarakat untuk sama-sama mengambil
bahagian dalam ruang lingkup sosial, selari dengan konsep penyertaan rakyat atau
partisipatori menerusi Gender Responsive and Participatory Budgeting (GRPB) yang
menjadi komitmen MBPP dan Kerajaan Negeri sejak tahun 2012 dan memperkasa
penyertaan sivik selaras dengan Visi Penang2030.

GRPB di Pulau Pinang bermula dengan Gender Responsive Budgeting (GRB)sebagai Projek
Perdana Kerajaan Negeri pada tahun 2012 yang banyak dipelopori oleh MBPP.
Pelaksanaan GRPB oleh MBPP sejak sebelas tahun yang lalu membuktikan kesungguhan
Kerajaan Tempatan di Pulau Pinang dalam menyediakan bajet pembangunan yang
mempunyai perspektif genderdengan mengambil kira keperluan dan kepentingan penduduk
yang berbeza serta membuka peluang yang sama rata untuk semua. GRPB yang
digabungkan pada tahun 2014 dikenali sebagai Model Pulau Pinang dengan tagline
"Kelompok Berlainan, Keperluan Berbeza".

Inisiatif Penang iBelanja turut lahir selepas Bengkel GRPB untuk Ahli Maijlis-Ahli Majlis
MBPP pada tahun 2020. Konsep 'suspended meals' yang menjadi inspirasi Ahli Majlis
dikembangkan dengan suntikan elemen partisipatori yang membukaruang kepada semua
penduduk Pulau Pinang untuk sama-sama menyumbang kepada golongan yang
memerlukan tanpa mengetahui siapa penerima manfaat. Program ini juga secara tidak
langsung memberi peluang yang sama rata kepada golongan memerlukan untuk merasai
makanan panas.



Datuk Bandair,

Program Penang iBelanja ini bersifat serampang dua mata iaitu dapat membantu golongan
memerlukan dan menyumbang kepada peniaga di gerai, astaka atau kompleks makanan
MBPP yang sebelum ini terjejas disebabkan pandemik. Papan dengan magnet akan
diletakkan di setiap gerai yang menjayakan Penang iBelanja supaya pembeli dapat
melekatkan magnet menandakan satu (atau lebih) makanan sudah dibayar. Dengan cara
ini, golongan yang memerlukan boleh ke gerai dan terus memesan. Konsep ini
menitikberatkan kepercayaan kepada peniaga dan harga diri untuk penerima.

Baru-baru ini, dengan sokongan Datuk Bandar baru kita, sebanyak 23 gerai makanan dan
minuman di Kompleks Makanan MBPP Air Itam telah menjadi perintis dengan menyertai
Program Penang iBelanja. ldea yang tercetus pasca-pandemik disokong oleh rakan
kerjasama komited iaitu YB Joseph Ng Soon Siang, ADUN Ayer Itam; pasukan GRPB
Perbadanan Pembangunan Wanita Pulau Pinang (PWDC) dan Penang2030. Justeru, saya
harap agar konsep Penang iBelanja ini dapat direplikasi dan diamalkan bukan sahaja di
Kompleks Makanan Air Itam malah di seluruh Pulau Pinang. MBPP harus menjadi teladan
dan pencetus dalam program penyertaan rakyat yangbersifat mandiri dan lestari.

Sebelum saya mengucapkan terima kasih, saya ingin berkongsi satu video pendek kepada
semua.

Dengan slogan "Saya Belanja, Saya Bantu"

Sekian, terima kasih.



MAJLIS BANDARAYA PULAU PINANG

JAWAPAN KEPADA UCAPAN PENANGGUHAN AHLI MAJLIS
OLEH CIK TAN SOO SIANG
DI MESYUARAT BIASA MAJLIS BILANGAN 05 TAHUN 2023
YANG DIADAKAN PADA 25 MEI 2023

Saya ingin mengucapkan terima kasih kepada Ahli majlis, Cik Tan Soo Siang di atas
pandangan dan pemerhatian yang telah dibangkitkan di dalam ucapan penangguhan
beliau. Justeru, sukacita disampaikan ulasan kepada perkara yang disentuh oleh
beliau seperti berikut:-

MBPP akan meneruskan program i-Belanja secara berperingkat di beberapa
kompleks makanan MBPP yang lain iaitu di Kompleks Makanan Kampung Melayu,
Kompleks Makanan Bayan Baru dan Kompleks Makanan Tanjung Bungah. Di
samping itu, MBPP akan turut mengadakan sesi bersama dengan Persatuan Penjaja
Kompleks Makanan supaya hebahan program i-Belanja ini dapat diuar-uarkan
kepada orang ramai.

MBPP akan turut membuka peluang kepada semua anggota masyarakat untuk
sama-sama mengambil bahagian dalam ruang lingkup sosial selaras dengan konsep
penyertaan rakyat atau partisipatori menerusi Gender Responsive and Participatory
Budgeting (GRPB) yang menjadi komitmen MBPP dan Kerajaan Negeri sejak dari
tahun 2012 selain memperkasa penyertaan sivik seiring dengan Visi Penang2030.

Sepanjang tahun 2022, MBPP telah melaksanakan sebanyak 38 program yang
melibatkan penyertaan sejumlah 7,395 orang membabitkan beberapa program
seperti Komuniti Bersama Warga Emas, Kelas Bahasa Isyarat dan Program City
Walk & City Ride. Pada tahun 2023, sebanyak 18 program telah dilaksanakan
setakat ini membabitkan jumlah penyertaan seramai 8,120 orang melalui
penganjuran beberapa program seperti Kelas Seni Khat, Program Keselamatan
Kesihatan Komuniti Bersama Anak-Anak Yatim dan Kelas Asas Braile.

Sekian, terima kasih.

(Sr CHEOEG CHEE HONG)
SETIAUSAHA BANDARAYA
MAJLIS BANDARAYA PULAU PINANG

BERTARIKH : ! JUN 2023

JwpUpAm/ppku/ptku




Ucapan Penangguhan Oleh Ahli maijlis Encik Wong Yuee Harng
Di Mesyuarat Biasa Maijlis Bilangan 06 Tahun 2023 Pada 28 Jun 2023

Yang Berbahagia Dato' Ir. Rajendran a/l P. Anthony,
Datuk Bandar, Majlis Bandaraya Pulau Pinang,

Yang Berusaha Tuan Sr Cheong Chee Hong,
Setiausaha Bandaraya,

Ahli maijlis-Ahli majlis yang saya kasihi,
Ketua-Ketua Jabatan,

Rakan-rakan media,

Tuan-tuan dan puan-puan sekalian,
Selamat Pagi dan Salam Malaysia Madani.

Seperti ramai yang sedia maklum, seorang wanita berpakaian seluar pendek di dalam
premis persendirian beliau telah dikompaun oleh satu Pihak Berkuasa tempatan di negeri
Kelantan pada kebelakangan ini. Saya dengan ini menegaskan bahawa saya tidak setuju
sama sekali atas tindakan penguatkuasaan tersebut oleh seorang penguatkuasa daripada
Pihak Berkuasa Tempatan.

Kita sedia maklum tugasan hakiki Pihak Berkuasa Tempatan adalah untuk memastikan
segala pentadbiran dan perkhidmatan asas di peringkat tempatan yang melibatkan
kebajikan dan kemudahan awam sentiasa berada dalam keadaan yang betul dan lancar.
Saya yakin bahawa ada banyak lagi tugasan yang lebih penting, termasuk tindakan
penguatkuasaan atas lalu lintas dan pembangunan yang tanpa izin ataupun tidak mematuhi
undang-undang yang harus dijalankan oleh satu-satu Pihak Berkuasa Tempatan.

Negara kita terdiri daripada berbilang kaum, agama dan budaya. Semua rakyat Malaysia
saling menghormati antara sesama lain dan hidup aman dan damai. Tindakan
penguatkuasaan oleh Pihak Berkuasa Tempatan tersebut telah mendatangkan ketakutan
dan ketidakselesaan kepada sesetengah pihak. Kita dapati bahawa terdapatnya beberapa
pihak tanpa mengira kaum yang juga mengecam PBT tersebut atas tindakan
penguatkuasaan yang melampau bertindak itu.

Sejauh mana kita maklum, Maijlis Bandaraya Pulau Pinang tidak mengeluarkan kompaun
kepada orang awam atas isu pakaian. Dan saya selaku seorang Ahli Majlis yang dilantik
oleh Kerajaan Negeri Pulau Pinang, ingin menegaskan bahawa kita mematuhi prinsip Rukun
Negara dalam menjalankan tugas bagi memastikan kesemua pembayar cukai di Pulau
Pinang diperlakukan dengan baik secara sama rata.

Kita bukan saja tidak mengeluarkan kompaun atas isu pakaian buat masa dulu, tetapi kita
juga “tidak akan” memberi tumpuan yang berlebihan, iaitu mengeluarkan kompaun atas isu
pakaian orang awam buat masa kini dan masa depan, terutamanya kepada mereka yang
berada di premis persendirian. Justeru, orang awam tidak perlu mempunyai keraguan dalam
hati ataupun merasa ketidakselesaan untuk memakai pakaian seperti biasa selama ini di
bawah pentadbiran Majlis Bandaraya Pulau Pinang.



Hak asasi setiap warganegara dilindungi oleh peruntukan undang-undang dalam
Perlembagaan Persekutuan. Segala penggubalan undang-undang dan tindakan
penguatkuasaan seharusnya dijalankan berdasarkan Perlembagaan Persekutuan demi
mencapai keseimbangan dalam keharmonian. Saya yakin bahawa penghormatan asas yang
diamalkan oleh rakyat Malaysia selama ini dapat dikekalkan buat selama-lamanya dengan
adanya kerajaan yang menghormati hak asasi manusia di negara kita.

Demi harapan masa depan Malaysia yang bermadani, saya pohon menyokong.

Terima kasih.



MAJLIS BANDARAYA PULAU PINANG

JAWAPAN KEPADA UCAPAN PENANGGUHAN AHLI MAJLIS
OLEH ENCIK WONG YUEE HARNG
DI MESYUARAT BIASA MAJLIS BILANGAN 06 TAHUN 2023
YANG DIADAKAN PADA 28 JUN 2023

Saya ingin mengucapkan terima kasih kepada Ahli majlis, Encik Wong Yuee Harng di
atas pandangan dan pemerhatian yang telah dibangkitkan di dalam ucapan
penangguhan beliau. Justeru, sukacita disampaikan ulasan kepada perkara yang
disentuh oleh beliau seperti berikut:-

Negara kita terdiri daripada masyarakat majmuk yang berbilang kaum. MBPP
sebagai Pihak Berkuasa Tempatan (PBT) yang menguatkuasakan pelbagai undang-
undang dan peraturan subsidiari hendaklah selalu lebih peka dan sensitif terhadap
iIsu-isu yang melibatkan keagamaan dan budaya masyarakat setempat. \Walau apa
pun keadaan, kedaulatan undang-undang hendaklah dihormati dengan memberi
perhatian kepada perkara-perkara yang dinyatakan di atas bagi memelihara
keharmonian di semua lapisan masyarakat.

Umumnya, penguatkuasaan terhadap kesalahan aurat atau berpakaian tidak sopan
tidaklah menjadi suatu agenda yang diutamakan. Ada kemungkinan disebabkan
kesalahan ini dianggap sebagai keperluan adat dan berkait rapat dengan hak
individu yang sensitif yang memadai ditangani dengan nasihat dan bergantung
kepada kefahaman individu itu sendiri.

Di samping itu, PBT dalam menjalankan tugas seharian hendaklah mewarwarkan
kepada orang awam mengenai peraturan-peraturan semasa yang dikuatkuasakan
bagi mengelakkan timbulnya sebarang kekeliruan serta salah tanggapan di kalangan
orang awam. Begitu juga garis panduan yang jelas peru dikeluarkan, terutama
tatacara pakaian sopan demi mengelak pertikaian sekaligus melancarkan
penguatkuasaan.

MBPP akan sentiasa memastikan tindakan penguatkuasaan yang dilaksanakan
adalah secara konsisten serta adil tanpa mengira kaum serta menghormati
kepelbagaian lapisan masyarakat bagi mengekalkan keharmonian masyarakat yang
berbilang kaum dan agama di negeri ini.

Sekian, terima kasih.

(SrCH G CHEE HONG)
SETIAUSAHA BANDARAYA
MAJLIS BANDARAYA PULAU PINANG

BERTARIKH : l} JULAI 2023

JwpUpAm/ppku/ptku




Ucapan Penangguhan Oleh Ahli majlis Dato’ Haji Kamarudin bin Abdullah
Di Mesyuarat Biasa Maijlis Bilangan 07 Tahun 2023 Pada 28 Julai 2023

Assalamualaikum WBT,

Salam Sejahtera,

Salam Malaysia Madani,

Salam Pulau Pinang 2030 dan Selamat Pagi.

Yang Dimuliakan Datuk Bandar YBhg. Dato' Ir. Rajendran a/l P. Anthony,
Rakan-rakan Ahli majlis,

Ketua-ketua Jabatan yang dimuliakan,

Datuk Bandar,
Izinkan saya bermula dengan beberapa rangkap pantun sebagai pembuka bicara:

Tinggi-tinggi pohon sena,
Tempat petani duduk bersandar;
Bersihkan persekitaran dengan sempurna,
Nescaya penyakit akan terhindar.

Saya ingin mengimbau kembali kepada seruan Jihad Kebersihan oleh Menteri
Pembangunan Kerajaan Tempatan, Yang Berhormat Tuan Nga Kor Ming. Maksud jihad
dengan izin (strive and struggle to achieve the noble goals) perlulah menjadi perhatian dan
dorongan yang kuat untuk kita melancarkan segala usaha dan kempen yang berterusan di
setiap sudut penjuru negeri sehingga negeri kita akan dikenali atau digelar sebagai negeri
yang paling bersih di dunia dan kembali nyaman dalam menghadapi perubahan iklim dunia,
insya-Allah.

Datuk Bandar, tuan-tuan dan puan-puan,

Ingin saya mengambil perhatian dan keprihatinan Datuk Bandar. Saya yakin keadaan
kebersihan di rumah-rumah kos rendah, restoran-restoran, tempat-tempat pelancongan dan
riadah boleh dipertingkatkan lagi dengan lebih efektif.

Saya mengucapkan setinggi-tinggi tahniah kepada Datuk Bandar dan Pengarah serta wira-
wira kita yang laju dan tangkas dalam menyelesaikan masalah kebersihan. Namun
demikian, Datuk Bandar yang dikasihi, saya juga ingin melahirkan rasa kecewa, setelah kita
telah memperbaiki dan mengusahakannya tapi sayang ada anasir-anasir yang suka
merosakkannya dan di antaranya adalah golongan gelandangan malah sikap segelinti kita
yang ‘acuh tak acuh' akan kebersihan negeri kita yang tercinta.

Subur mewangi di dalam taman,
Lalu dipetik si bunga kekwa;
Kebersihan sebahagian daripada iman,
ltulah tanda orang yang berwibawa.



Datuk Bandar YBhg. Dato' Ir. Rajendran a/l P. Anthony,

Di sini saya ingin membawa beberapa cadangan agar usaha-usaha kebersihan mendapat
tempat di hati sanubari semua lapisan masyarakat dan di antaranya:

1.

8.

Anjurkan Program Kitar Semula. Recycle di sekolah-sekolah, kolej dan universiti dan
pada masa yang sama Kementerian Pendidikan boleh mempertimbangkan satu silibus
sebagai mata pelajarannya. Bak kata pepatah, ‘'melentur buluh biarlah dari rebungnya'.

Penanaman pokok-pokok secara teratur di bandar dan di kawasan perumahan dan
paling penting memberi fokus utama dalam penanaman pokok bakau yang akan
membantu dalam menghadapi perubahan iklim dan mengurangkan karbon di dalam
udara persekitaran.

Menggalakkan premis perniagaan mempromosi kitar semula dan kempen kesedaran
kebersihan dalam kalangan pekerja dan kita dari Majlis boleh mengusahakan hadiah
dan sijil pengiktirafan sebagai satu motivasi kepada mereka secara berterusan.

Mencari lokasi perumahan setiap minggu dengan melibatkan penduduk itu sendiri
dalam menganjurkan usaha gotong-royong dan kebersihan.

Mencetuskan kesedaran kebersihan secara berterusan dalam media sosial dan
medium-medium yang lain dengan pelbagai tarikan.

Meletak tong-tong sampah yang lebih di kawasan-kawasan pelancongan dan tindakan
yang lebih tegas bagi yang suka membuang sampah dengan denda khidmat
kemasyarakatan selama 100 hari.

Kekerapan pemantauan (spot check) oleh pegawai-pegawai penguatkuasa di
kawasan perumahan kos rendah dan sederhana, (tanpa prasangka) di gerai-gerai dan
restoran makanan serta kawasan-kawasan pelancongan akan mempercepatkan
kesedaran dan keprihatinan masyarakat tentang keutamaan kebersihan sekitar.

Kekerapan mengutip sampah di kawasan perumahan perlu juga lebih efektif.

Datuk Bandar,

Ingin saya mengakhiri subjek kebersihan saya dengan beberapa rangkap pantun.

Membersihkan sungai penuh sampah,
Memakai sarung tangan tidaklah lupa;
Menjaga kebersihan tidaklah mudah,
Ayuh bersama bergerak semua.

Datuk Bandar, tuan-tuan dan puan-puan yang dikasihi lagi disayangi,

Gugur setangkai bunga melati,
Berselerak kelopak di atas cadar;
Sekian lama kami menanti,
Beberapa peruntukan dari Datuk Bandar.



Ingin sekali lagi saya memohon pandang dan perhatian Datuk Bandar akan beberapa
cadangan dalam usaha memperkasakan Ahli majlis MBPP, di antaranya seperti berikut:

1.

Peruntukan yang selaras dengan peruntukan Ahli majlis MBSP atau sekurang-
kurangnya malah sebanyak RM100,000 untuk usaha-usaha komuniti dan infra.

Kenaikan elaun asas yang dapat membantu usaha-usaha Ahli majlis untuk menumpu
sepenuh masa dan perhatian serta dapat meringankan beban kebimbangan dalam
mencari rezeki yang lain apatah lagi kos barangan semakin meningkat saban hari
tidak sayugia gaji Ahli majlis setaraf B40.

Pendedahan latihan yang tertentu ke arah pemantapan perkhidmatan Ahli majlis
termasuk lawatan sambil belajar di luar negara.

Ahli majlis dihargai dengan satu pemberian one off gratuity yakni satu ganjaran di
akhir perkhidmatan mereka.

Mewujudkan suasana kebersamaan dalam program dan latihan dalam keluarga MBPP
keseluruhannya sama ada di dalam negeri mahupun di luar negeri.

Mewujudkan unit pejabat pengurusan bersama seorang pembantu untuk Ahli majlis
dan bukan lagi di ruang tetamu di dalam bangunan Majlis Bandaraya Pulau Pinang itu
sendiri.

Saya memahami perkara di nombor 6 selepas saya berada di kandang Mahkamah semalam
hampir 30 minit. Peguam bertanya "Masyarakat jumpa kami di mana?" dan ini memberi
signifikasi kepada keputusan Hakim.

Dengan ini, Datuk Bandar yang dikasihi, saya sudahi dengan ucapan ribuan terima kasih di
atas perhatian dan keprihatinan Datuk Bandar.



MAJLIS BANDARAYA PULAU PINANG

JAWAPAN KEPADA UCAPAN PENANGGUHAN AHLI MAJLIS
OLEH DATO’ HAJI KAMARUDIN BIN ABDULLAH
DI MESYUARAT BIASA MAJLIS BILANGAN 07 TAHUN 2023
YANG DIADAKAN PADA 28 JULAI 2023

Saya ingin mengucapkan terima kasih kepada Ahli majlis, Dato’ Haji Kamarudin bin
Abdullah di atas pandangan dan pemerhatian yang telah dibangkitkan di dalam
ucapan penangguhan beliau. Justeru, sukacita disampaikan ulasan kepada perkara
yang disentuh oleh beliau seperti berikut:-

Sejak dari tahun 2018 hingga bulan Ogos 2023, MBPP sentiasa komited dan telah
menanam sebanyak 97,125 batang pokok sejak tahun 2018 di seluruh kawasan
pulau dan ini adalah sebahagian usaha untuk merealisasikan matlamat dan hasrat
Kerajaan Negeri untuk menjadikan Pulau Pinang berstatus negeri bersih, hijau,
selamat dan sihat. Pada tahun 2020 kerjasama antara MBPP dengan Jabatan
Perhutanan Negeri Pulau Pinang serta sokongan dan sumbangan daripada Ahli
Majlis berjaya menanam sebanyak 2,020 anak pokok. Kemudian program yang
sama diteruskan antara MBPP dengan Jabatan Perhutanan Negeri dengan
penanaman sebanyak 2,021 anak pokok. Pada tahun 2022 dan 2023, MBPP berjaya
menarik minat pertubuhan bukan kerajaan seperti Pertubuhan Lestari & Mah dan
Exabytes (CSR) untuk turut bersama-sama menanam sebanyak 5,352 anak pokok.

Antara program yang telah dilaksanakan adalah program penanaman pokok bakau
yang bermula sejak tahun 2020. Dengan menggunakan kaedah penanaman pokok
bakau jenis api-api di kawasan pantai yang dapat menampan daripada angin
kencang serta ombak boleh mencegah kawasan pantai dari hakisan tanah selain
dapat melindungi ekosistem hidupan akuatik kerana ia menjadi habitat bagi udang,
ikan dan ketam termasuk haiwan lain seperti kera serta burung. Kepentingan pokok
bakau dalam menjaga keseimbangan ekosistem dan menstabilkan kawasan pantai
amat penting untuk dikekalkan serta dipelihara selaras dengan saranan dunia
sejagat The United Nations mengenai Sustainable Development Goals (SDG) yang
merangkumi SDG 13 Climate Action, SDG 14 Life below Water dan SDG 15 Life on
Land.

Di samping itu, MBPP turut mengelola program Anugerah Sekolah Hijau Pulau
Pinang (ASH) iaitu program pengauditan alam sekitar tahunan di peringkat sekolah
rendah dan menengah di kawasan pentadbiran MBPP kecuali sekolah-sekolah
swasta. Program ini telah diperkenalkan oleh Kerajaan Negeri melalui Penang
Green Council (PGC) pada tahun 2009 dengan polisi ‘No Plastic Bag' dan
dilancarkan secara rasmi pada tahun 2010 dengan kerjasama daripada MBPP dan
MBSP serta Jabatan Pendidikan Negeri. Amalan hijau yang meliputi 3R, sisa
makanan, minyak masak yang telah diguna, pencuci kimia, beg plastik, penanaman
pokok, penjimatan tenaga, penjimatan air dan kebersihan adalah merupakan satu
pendekatan yang bertujuan untuk memupuk semangat cinta kepada alam sekitar
kepada semua warga sekolah serta komuniti yang terlibat selain untuk mendidik
pelajar dan masyarakat tentang kepentingan pemuliharaan dan pemeliharaan alam
sekitar. Inisiatif ini juga akan turut diperluaskan kepada anak-anak yang berada di
peringkat pra-sekolah. Selain itu, sempena program Car Free Day yang diadakan
setiap tahun, MBPP turut menggunakan peluang dengan membuka booth pameran
kitar semula serta mengadakan taklimat tentang kebersihan.

Berhubung dengan aktiviti gotong-royong, program yang dilaksanakan di kawasan
penduduk pada kebiasannya akan dikendalikan oleh MPKK serta badan pengurusan
penduduk. Walau bagaimanapun, MBPP turut dipanggil bagi menyalurkan bantuan
serta memberikan perkhidmatan kepada pihak NGO/ Komuniti dari segi logistik
menyediakan peralatan pembersihan serta pengangkutan.

MBPP turut menempatkan sebanyak 206 tong sampah dengan pelbagai saiz di
kawasan pelancongan seperti di Padang Kota Lama, Batu Ferringgi, Persiaran
Gurney, Jalan Penang/KOMTAR, Persiaran Karpal Singh, Queensbay dan Pantai
Sungai Batu. Sistem kutipan sampah dibuat secara berjadual pada setiap hari Isnin
hingga Sabtu di kawasan perumahan bertingkat, bangunan-bangunan kerajaan,
kompleks komersial, pasar-pasar awam, kompleks-kompleks makanan manakala di
kawasan perumahan bertanah dibuat setiap tiga (3) kali seminggu.

Dalam usaha untuk meningkatkan kesedaran mengenai kepentingan kebersihan di
kalangan semua lapisan masyarakat, MBPP turut menggunakan platform media
sosial melalui ciapan di laman Facebook, Instagram dan Tiktok tentang risalah-
risalah kebersihan, penganjuran program gotong-royong,
pelaksanaan polisi dan amalan Bring Your Own Bag (BYOB) dan Bring Your Own
Cup (BYOC) dan sebagainya.

MBPP sentiasa komited dalam menjalankan pemeriksaan harian ke atas premis-
premis peniagaan makanan di sekitar Daerah Barat Daya dan Daerah Timur Laut
sebagai usaha untuk memastikan keadaan persekitaran premis yang sentiasa bersih
melalui program pendidikan secara bergerak dan khidmat nasihat kepada para
peniaga mengenai kepentingan menjaga kebersihan persekitaran. Selain itu, operasi
penguatkuasaan anti-litter turut dijadualkan pada setiap minggu di kawasan-
kawasan tumpuan pelancong. Setakat 31 Julai 2023, sebanyak 55 operasi telah
dilaksanakan dengan pengeluaran sejumlah 203 Notis Tentang Kesalahan atas
membuang sampah di tempat awam.

Kerajaan Negeri telah meluluskan sejumlah peruntukan bagi Program Cleaner
Greener dan Infra sebanyak RM 55,000.00 kepada setiap Ahli majlis MBPP pada
setiap tahun. Walau bagaimanapun, cadangan berhubung penambahan peruntukan
Ahli majlis dan pemohonan bagi menaikkan kadar Elaun Ahli majlis adalah terletak di
bawah bidang kuasa Kerajaan Negeri dan tertakluk kepada kelulusan Majlis
Mesyuarat Kerajaan Negeri Pulau Pinang.

MBPP turut menyediakan kemudahan ruang pejabat dan kelengkapan untuk
kegunaan Ahli majlis di Dewan Bandaraya dan di tingkat 3 KOMTAR. Beberapa
kakitangan telah ditugaskan bagi membantu menyelaras hal ehwal Ahli majlis
berkenaan Program Cleaner Greener dan Infra selain membantu menguruskan
bayaran elaun Ahli majlis.

Bagi tujuan meningkatkan kompeten dan kecekapan Ahli majlis, MBPP akan turut
menyediakan peruntukan dengan mengetengahkan keperluan latihan termasuk
lawatan ke luar negara (refreaf) yang melibatkan dasar bagi setiap jawatankuasa
yang dianggotai oleh Ahli majlis.

Sekian, terima kasih.

(Sr CHE;.G CHEE HONG)
SETIAUSAHA BANDARAYA
MAJLIS BANDARAYA PULAU PINANG

BERTARIKH : 8 OGOS 2023

JwpUpAm/ppku/ptku




Ucapan Penangguhan Oleh Ahli majlis Encik Hari Krishnan a/l Ramakrishnan
Di Mesyuarat Biasa Maijlis Bilangan 07 Tahun 2023 Pada 28 Julai 2023

Selamat Pagi dan Salam Sejahtera.

Salam MBPP Madani kepada YBhg. Dato' Ir. Rajendran a/l P. Anthony,
Datuk Bandar,

Ketua-ketua Whip,

Ahli maijlis-Ahli majlis,

Ketua-Ketua Jabatan,

Para media dan para hadirin di dewan pada pagi ini.

Tajuk saya pada hari ini ialah Majlis Bandaraya Pulau Pinang, iaitu MBPP harus menetapkan
syarat wajib bagi setiap permohonan perancangan bangunan komersial supaya menyediakan
tempat parkir motosikal khas kepada golongan penghantar makanan ataupun dikenali sebagai
Food Riders.

Penyediaan tempat parkir motosikal khas ini akan memudahkan golongan penghantar makanan
meletakkan motosikal mereka di tempat parkir yang betul dan selamat.

Datuk Bandar,

Masalah utama yang timbul akibat ketiadaan tempat parkir motosikal khas ini ialah trafik
menjadi sesak kerana ramai penghantar makanan memilih langkah mudah untuk meletakkan
motosikal di tepi jalan raya yang akan menghalang lalu lintas kenderaan lain. Menurut
penghantar makanan, mereka dikehendaki masuk dan keluar dalam bangunan komersial
tersebut melebihi 10 kali sehari dan setiap kali mereka masuk, mereka dikehendaki membayar
parkir untuk mengambil makanan yang dipesan oleh pelanggan. Hal ini sesungguhnya
membebankan mereka dari segi kewangan dan melambatkan proses pengambilan makanan.

Selain itu, mengenakan saman kepada para penghantar makanan yang meletakkan motosikal
di tempat yang tidak betul menyebabkan punca pendapatan harian mereka turut terjejas. Saya
difahamkan bahawa jumlah saman ini kadang kala mencecah ratusan ringgit sehari,
menjadikan para penghantar makanan berasa tidak puas hati dan nasib mereka tidak dibela
oleh mana-mana pihak. Hal ini juga menyebabkan kehidupan segelintir penghantar makanan
ibarat 'kais pagi makan pagi, kais petang makan petang' terganggu sehingga ada yang
mengalami gangguan mental dan tekanan emosi.



Datuk Bandar,

Untuk makluman YBhg. Dato', terdapat beberapa bangunan komersial telah pun mengorak
langkah awal dalam menangani isu ini dengan bekerjasama dengan pihak MBPP dalam
menyediakan parkir khas untuk golongan penghantar makanan ini. Antaranya ialah All Season
Place dan Plaza Gurney. Walaupun isu ini terlihat mudah namun ia perlu dilihat sebagai isu
yang harus ditangani segera oleh pihak bertanggungjawab bangunan komersial bersama pihak
MBPP. ‘Di mana ada kemahuan, di situ ada jalan', demikian pepatah Melayu agar nasib
golongan ini terus dibela. Dengan ini, saya menyeru MBPP agar dapat menetapkan syarat
wajib bagi setiap permohonan perancangan bangunan komersial supaya menyediakan tempat
parkir motosikal khas kepada golongan penghantar makanan dan turut turun berbincang
dengan bangunan-bangunan komersial yang sedia ada untuk berganding bahu bersama-sama
menyelesaikan isu ini.

Baru-baru ini, isu ini telah mendapat perhatian daripada mantan Ahli Parlimen Permatang Pauh
iaitu Puan Nurul 1zzah Anwar, di mana beliau turut berpendapat bahawa kebajikan dan 'periuk
nasi' mereka perlu dibela daripada terus terbiar di mana beliau sendiri telah mencari
penyelesaian untuk mereka dengan berbincang dengan pihak Sunway Carnival Mall.

Datuk Bandar,

Siapakah yang akan membela nasib penghantar makanan ini? Patutkah mereka dipersalahkan
dan dikenakan tindakan sekiranya tiada tempat parkir khas yang disediakan buat mereka
menjalankan tugas? Mereka bukan sengaja datang 'mengambil angin' di bangunan komersial
tersebut. Mereka perlu berada di sana sekiranya terdapat permintaan dan perlu menghantar
makanan tepat pada masanya daripada menunggu giliran parkir. Di kesempatan ini, saya juga
ingin menekankan bahawa para penghantar makanan juga merupakan sebahagian daripada
'tulang belakang' ekonomi negara ini. Mereka sesungguhnya mempertaruhkan nyawa mereka
setiap hari di jalan raya demi mencari rezeki buat keluarga tersayang mereka.

Saya menyeru MBPP agar melupuskan semua kompuan Maijlis yang telah diterima oleh
penghantar makanan ketika menjalankan tugas mereka, jika rakyat Pulau Pinang mengekalkan
mandat Kerajaan Perpaduan pada Pilihan Raya Negeri yang akan datang.

Sekian, terima kasih.

